RECOMENDACION DE ENCALADO
NOS CULTIVOS FORRAXEIROS

Conecer a acidez dun solo é moi importante na
producién dos cultivos, por iso é un parametro
prioritario & hora de solicitar unha analitica do
solo. A acidez dun solo mide a concentracion
de iéns hidréxeno (H*) presentes na solucién do
solo e exprésase en unidades de pH (pH 7 = solo
neutro; pH<7 = solo acido; pH>7 = solo basico).
Cada cultivo ten un rango de pH 6ptimo. Un pH
de 6,5 resulta axeitado para a maior parte
dos cultivos.

Os efectos nocivos da acidez do solo incltien:
1) menor disponibilidade de nutrientes, 2) exceso
de aluminio e manganeso, de efecto téxico,
3) carencias de calcio; 4) efecto depresivo
sobre os microorganismos do solo, 5) freada da
mineralizacién da materia organica e 6) freada
da fixacion bioldxica do nitréxeno. A correccion
da acidez realizase cun encalado, proceso que
consiste na aplicaciéon de compostos de calcio
(Ca*?) e/ou magnesio (Mg*?), que tefien a funciéon
de substituir parte dos i6ns H* por i6ons de Ca*?
e Mg*

Normalmente, axudamonos da medida do pH
como guia para o encalado, nos solos galegos,
dun alto contido en materia organica que
ofrece gran resistencia ao cambio de pH, é
preferible utilizar a porcentaxe de aluminio
do complexo de cambio como guia para o
encalado. Se esta porcentaxe é superior ao
10%, habera que encalar. E dicir, o aluminio
estaria en desequilibrio co resto dos cations, o
que impediria a absorcién destes. A porcentaxe
de aluminio pode aparecer como tal nas
analiticas do solo, ou ben podémola obter a partir
dos catiéns do complexo de cambio utilizando
unha férmula sinxela:

Epoca de encalado

O encalado débese facer cada 2 anos, a poder
ser precedido dunha anélise de solo que nos
confirme se debemos (%Al >10) ou non (% Al <
10) seguir encalando, asi como a dose que compre
aplicar. No millo forraxeiro, e no establecemento
de pradeiras, convén facer o encalado cos labores
previos, por exemplo, cunha grade de discos. Pola
contra, se a pradeira xa estd establecida, farase de
forma superficial despois dun corte ou pastoreo
(con terreo seco para evitar a compactacion).
Se o terreo é areoso e, polo tanto, propenso ao
lavado dos cations (lixiviacion), débese elixir un
material encalante de accién lenta. Pola contra,
se o terreo é arxiloso, elixiranse materiais de
accion rapida.

Materiais disponibles
para o encalado:

1. Calcaria (carbonato calcico, CaCO,): ten
accién lenta, polo cal se recomenda a stia
aplicacion 3 meses antes da sementeira.

2. Dolomita (carbonato calcico magnésico,
CaMg(CO,),): ten accion moi lenta, polo cal
se recomenda a stia aplicacién de 3 a 6 meses
antes da sementeira. E particularmente
recomendable en solos baixos en magnesio.

3. Cal vivo (6xido de calcio, CaO): reacciona
en 1 mes, pero debe aplicarse de 1 a 2 meses
antes da sementeira, para evitar que queime
as sementes. Esixe un manexo coidadoso:
faranse monténs no chan e deixarase que
se “apaguen” coa humidade ambiental,
previamente 4 sta distribucién.

4. Cal apagado (hidroxido de calcio, Ca(OH),):
accién rapida en 1 mes. A pesar do nome,

Encalando con 2.000 kg/ha de calcaria do 90% de riqueza un solo acido dunha pradeira do CIAM cun 22% de aluminio no complexo
de cambio

ainda non é recomendable en cultivos xa
establecidos pois poderia “queimar” as
plantas.

5. Xeso (sulfato célcico dihidrato, CaSO,-2H,0):
eficaz para reducir o aluminio nos perfis
profundos do solo. Non recomendable en
solos baixos en magnesio.

6. Cuncha de mexillon/outros bivalvos:
ten 95-99% de carbonato célcico, polo
que ten sentido reciclar (lavar, triturar,
moer e calcinar) este material residual tan
abundante en Galicia.

7. Emendas calcarias: chamanse asi a produtos
calcicos e/ou magnésicos enriquecidos con
fertilizantes, oligoelementos e/ou materia
organica.

Outros materiais encalantes menos frecuentes
inclten:

8. Margas

9. Escouras
10. Espumas de azucreria

11. Cinzas de biomasa

Principais caracteristicas
dos materiais encalantes

As principais caracteristicas nas que debemos
fixarnos & hora de elixir o material encalante son:

1. Valor neutralizante (=equivalencia en 6xido

de calcio): é a capacidade neutralizante
en referencia ao cal vivo, que ten un valor
neutralizante do 100%.

2.Valor neutralizante efectivo: é a

proporcién de material que reacciona o
primeiro ano. Para que un material reaccione
totalmente o primeiro ano é necesario que
as suas particulas sexan finas, é dicir, que
pasen unha peneira de malla de 0,14-0,15
mm. Non debemos confundir particula grosa
con particula granulada, xa que esta tltima
remata volvendo ao estado de po unha vez
aplicada.

.Riqueza: é a cantidade real de material

encalante que existe nun produto. Por
exemplo, se a riqueza dunha calcaria é do
60%, cando aplicamos 1000 quilos é como se
estivesemos aplicando 600 da version pura.

Diagrama de Troug de disponibilidade dos nutrientes segundo
0 pH do solo

Influencia dos fertilizantes

E recomendable evitar o contacto entre
materiais encalantes e fertilizantes fosféricos
(para evitar risco de conversién de formas
asimilables de fosforo a formas non asimilables,
como o fosfato tricalcico). Do mesmo xeito,
debe evitarse o contacto con fertilizantes
nitroxenados amoniacais e organicos (para evitar
a volatilizacion do nitréxeno amoniacal). Para
isto, compre deixar pasar algunha semana entre
ambas operaciéns, encalado e fertilizacién.

Aspecto da aplicacion REN sobre recomendacions de encalado
na paxina web do CIAM (www.ciam.gal)

Calculo de doses

O Centro de Investigaciéns Agrarias de
Mabegondo desenvolveu unha aplicacién
para recomendacions de doses de encalado
denominada “Aplicacién REN” (Recomendacién
de Encalado), que pode atoparse na paxina web
do centro. A aplicacion pidenos: 1) a porcentaxe
de saturacion de aluminio do solo, e mais 2)
as caracteristicas do material encalante (ou
ben introducimos a porcentaxe de riqueza, ou
ben introducimos a porcentaxe de CaO e/ou
MgO). A cambio, o programa achéganos unha
recomendacién de canto material se vai aplicar.
Esta aplicacion é doada de usar e calquera pode
acceder a ela de forma gratuita.

Conclusion

Nos solos de Galicia, ricos en materia organica,
utilizamos a porcentaxe de aluminio no complexo
de cambio como guia para o encalado. Cando esta
porcentaxe é superior ao 10%, o solo necesita a
aplicacion dun dos moitos materiais de encalado
disponibles. A “Aplicacién REN”, que podemos
atopar na paxina web do CIAM (www.ciam.gal),
permite obter informacién sobre a cantidade de
material encalante que se vai aplicar en funcién
da porcentaxe de aluminio da nosa parcela e da
capacidade neutralizante do material encalante
que queiramos utilizar. *

